
  										         «көшірме»
Қ А У Л Ы

2022 жылғы 26 мамыр           іс №3166-22-2-3/212                        Шу қаласы

Жамбыл облысы Шу аудандық соты құрамында, 
тергеу судьясы Г.А.Рахманкулов 
сот отырысының хатшысы Э.Досымбекова  
прокурор К.Малдыбаев 
күдікті Ә.А.Ш 
қорғаушы - адвокат Г.Саржановтың қатысуларымен, ашық сот отырысында, Шу ауданаралық прокуроры С.Бүркітбаев келісімін берген, Шу аудандық ПБ-нің тергеушісі Г.Кикымбаевтың: 
1990 жылғы 8 қыркүйекте Жамбыл облысында туылған, ұлты қазақ, Қазақстан Республикасының азаматы, орта білімді, тұрмыста, жұмыссыз, бұрын сотты болмаған, тұрғылықты мекен жайы: Жамбыл облысы, Шу ауданы, Шу қаласы, Қ.Науалиев көшесі, №2/1 үй тұрғыны, күдікті ӘҚ Шға қатысты «күзетпен ұстау» түріндегі бұлтартпау шарасын санкциялау туралы қозғаған өтінішхатын қарап, 

АНЫҚТАҒАНЫ:

2022 жылғы 1 мамырда Шу аудандық полиция бөлімінің кезекші бөлімшесіне (әрі қарай-Шу АПБ) Шу қаласы, Науалиев көшесі, №2/1 үй тұрғыны ӘҚ Шның 2021 жылғы қараша айында Шу қаласы, Жетісу тұрғын аумағы, №2-ші көше, №7 үйдің тұрғыны Наргиз Батырбековна Копбаеваның алдап, сенімін теріс пайдалану арқылы соңғыға тиесілі 6 500 000 теңгесін иемденгені туралы арызданған. 
Аталған дерек бойынша 2022 жылғы 1 мамырда Шу АПБ-мен СДТБТ-ға №223166030000922 реттік санымен тіркеліп, сотқа дейінгі тергеп – тексеру басталған.
Бұдан бөлек, Шу АПБ-не Ә.А.Шның алаяқтық жолмен Н.Ждан, Г.Акбаевадан, Г.Ережеповадан, К.Бимбетовадан, Г.Танатаровадан, А.Кондыбаевадан, Ж.Ахметовадан, Н.Копбаевадан, А.Емелжановадан, Г.Узденовадан, Р.Рахмановадан, А.Рахмановадан, Р.Сейтпенбетовадан және К.Рахмановадан өздерінің сенімдеріне кіріп алдау арқылы ірі және аса ірі көлемінде ақша қаражаттарын иемденгені туралы арыздары бойынша қозғалған қылмыстық істер, №223166031000176 санды бір қылмыстық іске біріктіріліген.
Сонымен қатар, сотқа дейінгі тергеп тексеру органымен күдікті Ә.А.Ш құқыққа қарсы іс-әрекеті салдарынан жоғарыда аталған жәбірленушілерге жалпы 56 536 000 теңге көлемінде мүліктік залал келтірген деп күдіктелген. 
2022 жылғы 24 мамырда сағат 18:30-да сотқа дейінгі тергеп – тексеру органымен жүргізілген жедел іздестіру іс-шаралары кезінде жоғарыда аталған қылмыс бойынша күдікті ретінде Ә.А.Ш Қазақстан Республикасының Қылмыстық процестік кодексінің (әрі қарай – ҚПК) 128-131 баптарына сай ұсталып, Шу АПБ-нің УҰИ-на қамаққа алынған.
2022 жылғы 26 мамырда іс бойынша күдікті Ә.А.Шның іс-әрекеті ҚК-тің 190-бабының 4-бөлігінің 2-тармағымен және ҚК-нің 190-бабының 3-бөлігі 1,4 тармақтары бойынша, алаяқтық, яғни бөтеннің мүлкін алдау және сенімді теріс пайдалану жолымен аса iрi мөлшерде бөтен мүлiкке құқықты иемденуді бірнеше рет жасаған деп сараланған. 
2022 жылғы 26 мамырда тергеуші күдіктіге қатысты «күзетпен ұстау» түріндегі бұлтартпау шарасын санкциялау туралы сот алдында өтінішхат қозғау үшін Шу ауданаралық прокурорына жолдаған.
Бұл өтінішхатқа Шу ауданаралық прокуроры С.Бүркітбаев келісімін беріп, қылмыстық іс бойынша материалды қарау үшін Шу аудандық сотына жолдаған.
Өтінішхатта күдікті Ә.А.Шға қатысты күзетпен ұстауға негіз ретінде, ауыр санаттағы қылмысты жасаған деп күдік келтірілгенін, бостандықта жүріп басқа да қылмыстар жасауы мүмкінін, қылмыстық қудалау органынан және соттан жасырынып, сотқа дейінгі тергеп-тексеруге кедергі келтіру мүмкін екенін арқау еткен.
Сот отырысында прокурор өтінішхатты қолдап, күдіктіге жоғарыда  көрсетілген негіздерді ескере отырып, күзетпен ұстау түріндегі бұлтартпау шарасын екі айға санкциялауды сұрады.
Күдікті және оның қорғаушысы өтінішхатты қанағаттандырусыз қалдыруды сұрады.
Судья өтінішхат бойынша ұсынылған құжаттарды зерттеп, сот отырысына қатысушылардың пікірлерін тындап, өтінішхат келесі себептерге байланысты қанағаттандырылуға жатады деп есептейді.
ҚПК-нің 147-бабының 1-бөлігіне сай: «Бұлтартпау шарасы ретінде күзетпен ұстау тек судьяның санкциясымен және заңмен кемінде бес жыл мерзімге бас бостандығынан айыру түріндегі жаза көзделген қылмысты жасады деген күдіктіге, айыпталушыға, сотталушыға қатысты ғана қолданылады. 
Айрықша жағдайларда бұл бұлтартпау шарасы, егер, оның бұрын жасалған ауыр немесе аса ауыр қылмысы үшін сотталғандығы болса, оның қылмысты жалғастырып жүргендігі туралы деректер бар болса, заңда бес жылдан аз мерзімге бас бостандығынан айыру түріндегі жаза көзделген қылмысты жасады деп күдік келтірілетін адамға қатысты қолданылуы мүмкін».  
Күдіктінің іс-әрекеттері ҚК-тің 190-бабының 4-бөлігінің 2-тармағымен және ҚК-нің 190-бабының 3-бөлігі 1,4 тармақтары бойынша сараланған, яғни бұл қылмыс ауыр қылмыстар санатына жатады.
Аталған бапта мүлкi тәркiленiп, белгілі бір лауазымдарды атқару немесе белгілі бір қызметпен айналысу құқығынан өмір бойына айыра отырып немесе онсыз, бес жылдан он жылға дейiнгi мерзiмге бас бостандығынан айыру жазасы көзделген.
Тергеу судьясы, күдікті Ә.А.Шның меншікке қарсы ауыр санаттағы қылмыстық құқық бұзушылықты жасады деп күдіктелетінін, оның бостандықта жүрсе басқа да қылмыстар жасауы, қылмыстық қудалау орындарынан және соттан бой тасалап кетуі, тергеудің объективті, жан-жақты жүргізілуіне кедергі жасауы мүмкін екендігін, сонымен қатар, келтірілген күдіктің негізділігін ескере отырып, оны күзетпен ұстауды дұрыс деп табады.
Тергеу судьясы ҚПК-нің 148-бабының 9-бөлігінің 4-тармағының талабына сай, күдікті қылмыстық әрекетті жалғастырады деп пайымдауға жеткілікті негіздер бар болғандықтан, күдіктіге қатысты кепіл мөлшерін айқындамайды.
Қамауға алынған әрбір адамға қамалған кезінде оның қамауға алынған себептері мен өзіне тағылған кез келген айып жедел түрде хабарланады.
ҚПК-нің 147, 148-баптарын басшылыққа алып, тергеу судьясы,-

ҚАУЛЫ ЕТТІ:

Шу ауданаралық прокуроры С.Бүркітбаев келісімін берген, Шу аудандық ПБ-нің ТБ-нің тергеушісі Г.Кикымбаевтың күдікті ӘҚ Шға қатысты «күзетпен ұстау» түріндегі бұлтартпау шарасын санкциялау туралы қозғаған өтінішхаты –қанағаттандырылсын.
Күдікті ӘҚ Шға қатысты «күзетпен ұстау» түріндегі бұлтартпау шарасы екі айға, яғни, 2022 жылдың шілде айының 24 күні сағат 18:30-ға дейін– санкциялансын.
Қаулыға наразы жақтар үш тәулік ішінде Жамбыл облыстық сотының қылмыстық істер жөніндегі сот алқасына Шу аудандық соты арқылы жеке шағым, прокурор өтінішхат келтіруге құқылы.

Шу аудандық сотының
тергеу судьясы                                                       		            Г.Рахманкулов

Көшірмесі дұрыс:

Тергеу судьясы							            Г.Рахманкулов

